
[᭗᭖ 76 B]

᭗᭖

ᬩ᭄ᬤᬲᬂᬓᬥᬮᬶᬲᬾᬢ᭞ᬬᬾᬦ᭄ᬲᬶᬭᬫᬤᭂᬕ᭄ᬦᬃᬧᬢᬶ᭞ᬜᬶᬗ᭄ᬕᬄᬳᬦᬓᬮᬸᬧᬸᬢ᭄ᬢᬦ᭄᭞ᬤᬭᬧᭀᬦ᭄ᬬ᭄ᬯᬓᭀᬗ᭄ᬲᬶᬫᬗ᭄ᬕᬶᬄ᭞ᬤᬸᬤᬸ᭠ᬓᬦ᭄ᬦᬶᬂᬤᬾᬯᬵᬤᬶ᭞ᬫᬶᬮᬶᬄᬳᬓᬦ᭄ᬢᬶᬮᬸᬫᬸᬳᬸᬂᬢᭀᬦ᭄ᬥᬮᬶᬫᬧ᭄ᬭᬓᬭ᭞ᬫᬦ᭄ᬢ᭄ᬭᬶᬓᬂᬬᭀᬕ᭄ᬬᬓᬶᬦ᭄ᬦᬝᬶᬓ᭄᭞ᬲᬧ᭄ᬭᬓᬭᬫᬦ᭄ᬢ᭄ᬭᬶᬳᬶᬓᬂᬯᬶᬘ᭠

ᬓ᭄ᬱᬦ᭛ᬯ᭄ᬭᬸᬄᬩᭂᬦᭂᬃᬮᬸᬧᬸᬢ᭄ᬢᬶᬂᬢᬶᬦ᭄ᬥᬓ᭄᭞ᬳᬯᬲ᭄ᬫ᭄ᬭᬶᬂᬯᭂᬓᬲ᭄ᬲᬶᬂᬓᬃᬤ᭄ᬥᬶ᭞ᬧᬜ᭄ᬚᬶᬂᬯᭂᬢᬸᬦ᭄ᬦᬶᬂᬧ᭄ᬭᬓᬭ᭞ᬓᬧᬶᬦ᭄ᬤᭀᬫᬶᬮᬶᬄᬳᬫᬦ᭄ᬢ᭄ᬭᬶ᭞ᬳᬶᬓᬂᬚᬸᬮᬶᬕ᭄ᬳᬯᭂᬕᬶᬕ᭄᭞ᬧ᭄ᬭᬱ᭄ᬝᬯᬾᬂᬲᬦᬃᬕᬦ᭄ᬦᬶᬧᬸᬦ᭄᭞ᬓᬧᬶᬄᬢ᭄ᬭᬶᬳᬫᬶᬮᬶᬄᬳ᭞ᬫᬦ᭄ᬢ᭄ᬭᬶᬓᬂᬕ᭄ᬭᬳᬶᬢᬾᬂᬩᬸᬤ᭄ᬥᬶ᭞ᬳᬶᬓᬂᬩᬶᬲᬦᬶᬫ᭄ᬩᬗᬶ

ᬲᬮᬶᬃᬯᬶᬘᬭ᭛ᬓᬧᬶᬂᬘᬢᬸᬃᬳᬫᬶᬮᬶᬄᬳ᭞ᬫᬦ᭄ᬢ᭄ᬭᬶᬓᬂᬳᭂᬦ᭄ᬦᬶᬂᬗᬶᬂᬩᬸᬤ᭄ᬥᬶ᭞ᬦᭀᬭᬦᬄᬯᬾᬦ᭄ᬫᬭᬂᬳᬃᬣ᭞ᬦᭀᬭᬢᬶᬭᬾᬦᭀᬭᬚᬳᬶᬮ᭄᭞ᬫ᭄ᬭᬶᬂᬘᬜ᭄ᬘᬦ᭄ᬦᬾᬳᬶᬂᬗᬩ᭄ᬤᬶ᭞ᬦᭀᬭᬯᬢᬦ᭄ᬳᬯᬯᬤᬸᬮ᭄᭞ᬤᬾᬦᬾᬓᬂᬓᬧᬶᬂᬮᬶᬫ᭞ᬫᬦ᭄ᬢ᭄ᬭᬶᬓᬂᬬᭀᬕ᭄ᬬᬓᬶᬦ᭄ᬦᬝᬶᬓ᭄᭞ᬓᬂᬗ

ᬯ᭄ᬭᬸᬄᬳᬶᬩᬭᬂᬳᭀᬲᬶᬓ᭄ᬓᬶᬂᬦᬵᬕᬭ᭛ᬮᬯᬦ᭄ᬫᬮᬶᬄᬳᬸᬧᬬᬳ᭞ᬚᬦ᭄ᬫᬂᬓᬬᭀᬕ᭄ᬬᬓᬶᬦ᭄ᬦᬫᬶᬓ᭄᭞ᬭᬾᬄᬳᬶᬭᬳᬗᬸᬮᬄᬧ᭄ᬭᬚ᭞ᬯᬃᬡ᭄ᬦᬦ᭄ᬦᬾᬳᬶᬓᬂᬳᬧᭂᬓᬶᬓ᭄᭞ᬫᬸᬯᬄᬓᬂᬦᬶᬢ᭄ᬬᬫᬦ᭄ᬦᬶᬲ᭄᭞ᬲᬃᬢᬓᬂᬳᬮᬸᬲ᭄ᬲᬶᬂᬢᭂᬫ᭄ᬩᬸᬂ᭞ᬳᬶᬂᬢ᭄ᬬᬲ᭄ᬳᬶᬓᬂᬤᬭᬡ᭞ᬩᬶᬲᬳᬗᬾᬦ᭄ᬦᬓ᭄ᬓᬶᬂ

[᭗᭗ 77 A]

ᬳᬢᬶ᭞ᬦᭀᬭᬦᭂᬤ᭄ᬬᬓᬃᬬ᭄ᬬᬳᬲᬓ᭄ᬫ᭄ᬭᬶᬂᬲᬲᬫ᭛ᬬᬾᬓᬸᬫᬦ᭄ᬢ᭄ᬭᬶᬓᬂᬳᬸᬢ᭄ᬢᬫ᭞ᬧ᭄ᬭᬬᭀᬕᬓᬃᬬ᭄ᬬᬦ᭄ᬦᭂᬦ᭄ᬓᬦ᭄ᬢᬶ᭞ᬫᬫ᭄ᬭᬶᬳᬃᬚᬦ᭄ᬦᬶᬂ᭠ᬦᬵᬕᬭ᭞ᬓᬃᬬ᭄ᬬᬩᬸᬗᬄᬳᬶᬂᬯ᭄ᬯᭀᬂᬘᬶᬮᬶᬓ᭄᭞ᬳᬾᬦᬓ᭄ᬓᬾᬯ᭄ᬯᭀᬂᬲᬩᬸᬫᬶ᭞ᬯ᭄ᬯᭀᬂᬫᬸᬘᬭᬓᬂᬩᬸᬤ᭄ᬬᬵᬮᬸᬲ᭄᭞ᬯ᭄ᬭᬸᬄᬲᬲ᭄ᬢ᭄ᬭᬧᬭᬶᬓ᭄ᬭᬫ

ᬧᬫᬚᬮᬤᬾᬂᬯᬶᬬᬢ᭄ᬢᬶ᭞ᬫᬢᭂᬫᬄᬯ᭄ᬭᬸᬄᬳᬗ᭄ᬭᬭᬩᬶᬢᬢᬦ᭄ᬤᬸᬭᬦ᭄᭛ᬓᬂᬫᬶᬦᭀᬗ᭄ᬓᬢᬦ᭄ᬤᬸᬭᬦ᭄᭞ᬬᬾᬓᬸᬫᬵᬦᬸᬱᬲᬩᬸᬫᬶ᭞ᬬᬾᬦ᭄ᬤᬕᬸᬂᬓᬢᬶᬩᬦ᭄ᬳᬸᬤᬦ᭄᭞ᬲᭂᬕᭂᬃᬨᬮᬦ᭄ᬦᬾᬳᬦ᭄ᬤᬤᬶ᭞ᬯᬾᬢ᭄ᬧᬸᬗ᭄ᬕᬯᬦ᭄ᬦᬾᬩᭂᬘᬶᬓ᭄᭞ᬬᬾᬦ᭄ᬧᬸᬗ᭄ᬕᬯᬳᬓᬾᬄᬧᬸᬗ᭄ᬕᬸᬂ᭞

ᬫᬦ᭄ᬢ᭄ᬭᬶᬲᬫ᭄ᬬᬓᭀᬫ᭄ᬧ᭄ᬭ᭞ᬯ᭄ᬯᭀᬂᬲᬶᬮᬶᬓ᭄ᬳᬓᬾᬄᬧ᭄ᬭᬶᬳᬢᬶᬦ᭄᭞ᬦᭀᬭᬳᬸᬭᬸᬂᬓᬃᬬ᭄ᬬᬭᬸᬲᬓ᭄ᬓᬶᬂᬦᬵᬕᬭ᭛ᬫᬃᬫ᭄ᬫᬓᬓᬶᬤᬾᬦ᭄ᬯᬲ᭄ᬧᬤ᭞ᬬᬾᬦ᭄ᬲᬶᬭᬳᬓᬃᬬ᭄ᬬᬤᬲᬶᬄ᭞ᬤᬾᬦᬾᬢᬗ᭄ᬕᭀᬦ᭄ᬳᬗ᭄ᬕᭀᬦ᭄ᬦᬶᬭ᭞ᬫᬵᬲ᭄ᬧᬸᬢᬸᬢᭂᬫᬸᬧ᭄ᬭᬓᬯᬶᬲ᭄᭞ᬬ᭄ᬯᬲᬶᬭᬯ

ᬦ᭄ᬦᬶᬯᬦ᭄ᬦᬶ᭞ᬗᬶᬮᭀᬦ᭄ᬦᬶᬂᬓᬂᬳᬫ᭄ᬩᭂᬕ᭄ᬭᬸᬲᬸᬄ᭞ᬦᬾᬤ᭄ᬬᬦ᭄ᬫᬦ᭄ᬢ᭄ᬭᬶᬧᬸᬗ᭄ᬕᬯ᭞ᬮᬫᬸᬦ᭄ᬢᬸᬫᭂᬓᬳᬶᬂᬲᬶᬲᬶᬧ᭄᭞ᬤᬾᬦᬾᬳᬾᬗ᭄ᬕᬮ᭄ᬲᬶᬭᬢ᭄ᬭᬧ᭄ᬦᬳᬶᬂᬧᬶᬤᭀᬲ᭛ᬳᬬ᭄ᬯᬗᬸᬕᬸᬂᬯᭀᬂᬤᬸᬃᬰᬷᬮ᭞ᬢᭂᬢ᭄ᬭᬧ᭄ᬦᬓᬮᬯᬦ᭄ᬳᬤᬶᬮ᭄᭞ᬓᬧᬶᬦ᭄ᬤᭀᬦ᭄ᬦᬾᬩᬭᬂᬓᬃᬬ᭄ᬬ᭞ᬳᭀᬩᬄᬳᭀ

